آش بيك ساكت قول اللطف


قول اللطف وماتندمش 



في ها الوقت ما تستغربش 


باعو القمح شراو القش 



ويد خذات ويد عطات 


صفي النية بعد الغش 



وخليها كما جات جات 





قول اللطف قول اللطف 


ايجا شوف ومن بعد احكم 


الراجل قاعد والمرية تخدم


دقازه تسحر وتعزم 



وتعطي الفال لللاوات 


وسيادتو في التاي يجغم 



استنى تجيلو لفليسات 





قول اللطف قول اللطف


كانت زينة في بيت شعر 


تزز الانعاج تحلب لبقر 


ولات بسي…. من بر لبر 


وين يطيح الليل تبات

هكه حب سي بوسدد 



قد ما تجيب  ديمه هات




قول اللطف قول اللطف

باع الاريضه مع مواشيها 


وهجر بلادو واماليها 

لقى مغاره سكنو فيها 



واللي سكن في قبير مات

حتى خدمه مارضى بيها 


خرج زينة مع الدقازات 




قول اللطف قول اللطف

وثنى الركبه مع سي عمار 


وخلط فطحيز والدور دار

خسر لفلوس في القمار 



ويني زينة وين مشات 

تلقاها مسكينه في سبيطار 


قتلها الشر شي ماكلات




قول اللطف قول اللطف

مشات زينة والهنشير 



ووحل بغشير وغشير 

وذاق القفر بعد الخير 



ولبس درباله بالرفعات 

قداش في هالدينا يصير 



عللي ما قراشي لعقوبات 




قول اللطف قول اللطف

